
Sakbaré mangan timun siji kancil terus mikir:
“Luh, wongé kok meneng waé, ya.” Kancil kuwi
pancèn nduwèni watek sembrana, dasar wis
mangan timun entèk siji, mulané ya metu pikirané
ala. Pikirané: “Aku tak njajal ngepèk timun siji
menèh, nèk wongé ijik meneng waé, arep tak
tempiling tenan.”

Kancil terus ngepèk timun siji menèh,
nanging dèkné sing ngepèk timuné karo nyedeki
wongé. Timuné terus dipangan mak kremus-
kremus nganti entèk timuné siji.

Sakbaré, kancil terus nglirik wongé lan dèkné
weruh nèk wongé meneng waé. Kancil mikirké:
“Ngentèni apa menèh?”

